GABAY SA MGA BAKAWAN NG
SIRUMA, CAMARINES SUR

Isinulat nina Kayla Marie I. Castro at Samantha Mae M. Poblete




Ang Institute of Social Order

Ang Institute of Social Order, Inc. o ISO ay itinatag noong
1947 at isa sa mga pinakamatandang non-governmental
organizations sa Pilipinas, ay itinatag hoong 1947. Isinusulong
nito ang isang pananampalatayang nababatay sa katarungan
sa lipunan. Napapatotoo ito ng ISO sa pamamagitan ng
pagtulong sa mga mahihirap at mga taong nasa laylayan ng
lipunan; ng pagsusulong ng mga pagbabagong may pantay-
pantaynapakikilahoknglahatsakomunidad, pinahahalagahan
ang bawat kasarian, at isinasaalang-alang ang likas kayang
pag-unlad; at pakikiisa sa pangangalaga ng sannilikha.

Sa matagal na panahon, ang ISO ay tumutulong sa pag-
oorgahnisa ng mga sektor na nasa laylayan. Nanguna rin
ito sa pagpapatupad ng mga programang nagsusulong ng
panlipunang pag-unlad. Ang mga pagkilos na ito ay mga tugon
sa tawag at pagsubok ng panahon.

Ang naging adbokasiya ng 1SO mula pa ng 1998 ay ang
community-based coastal resource management na
naglalayong tulungan ang mga maliliit na mangingisda na
magkaroon ng kakayanang pangasiwaan ang kanilang mga
likas na yaman. Ito ay upang matulungan nila ang kanilang
mga sarili at komunidad na makasabay sa mga pagbabago sa
ekonomiya, lipunan at pulitika, at kalikasan.



Ang Forest Foundation Philippines

Ang Forest Foundation Philippines ay itinatag noong 2002
sa ilalim ng dalawang bilateral agreements sa pagitan ng
Estados Unidos at Pilipinas. Ito ay isang non-profit
organization na nagbibigay ng pondo at technical
assistance para sa mga organisasyon at indibidwal na
naglalayong protektahan at alagaan ang mga kagubatan.

Dedikasyon

Ang aklat na ito ay handog sa mga
mamamayan ng Siruma, Camarines Sur,
lalo na sa mga kabataan at sa mga gurong
gumagabay sa kanila. Sa pamamagitan ng
aklat na ito, aming ipakikilala ang iba’'t-
ibang klase ng punong matatagpuan sa
mga bakawanan ng Siruma. Nilalayon ng
aklat na ito na itanim sa kamalayan ng mga
mamamayan ang kahalagahan ng pagkilos
upang protektahan at pagyamanin ang

kanilang likas na yaman.



Panimula

Ang aklat na ito ay nagtatampok ng mga simple ngunit
mahalagang kaalaman tungkol sa mga bakawan. Nahahati

ito sa anim na bahagi:

Ano ang bakawan?

Ang unang bahagi ng aklat na ito ay nagpapakilala sa mga
kabataankunganoangmgabakawan.Inilalahad nitoang mga
biyolohikal at kakaibang katangian ng mga ito. Inilalatag
din ng bahaging ito ang pundasyon ng mga kaalaman na
maaaring magamit ng mga mambabasa sa pag-uhawa sa

mga susuhod na bahagi.

Saan matatagpuan ang mga bakawanan?

Pinalalawak at pinalalalimngbahagingitoang mgakaalamang
tinalakay sa unang bahagi ng aklat na ito. Ipinakikita rin
dito kung saang bahagi ng mundo matatagpuan ang mga
bakawanan. Layon nitong ipaintindi sa mga kabataan
ang kahalagahan ng mga bakawan sa pamamagitan ng
pagtutukoy sa mga piling lugar sa mundo kung saan lamang

matatagpuan ang mga bakawanan.

Ano ang kahalagahan ng bakawanan?

Sabahagingito,ipinapaliwanagngaklatang kahalagahanng
bakawanan, kasama na ang mga naitutulong nito hindi lang
sa mga tao, kundi sa mga hayop at iba pang ekosistemang

kaugnay nito.



Ano ang mga nakasisira sa bakawanan?

Mahalaga ring malaman ng mga kabataan ang mga
gawaing nakasisira sa bakawanan upang maiwasan nila ito.
Inilalarawan sa bahaging ito ang ilan sa mga ito, lalong-

lalo na ang mga nangyayari sa pamayanan ng Siruma.

Paano pangangalagaan ang bakawanan?

Angbahagingitoaynaglalayonnahimukinang mga kabataan
ha pangalagaan ang bakawanan. Itinatampok rito ang iba’t
ibang gawaing maaari nilang gawin nang mag-isa o kasama

ang kanilang mga kaibigan at kapamilya.

Anu-ano ba ang iba’t ibang uri ng bakawan sa Siruma?

Sa bahaging ito ipinapakita ang ilan sa mga puno na
matatagpuan sa mga bakawanan ng Siruma. Tampok rito
ang mga larawan ng mga puno, bulaklak, dahon at bungang
kahoy ha maaaring magamit ng mga kabataan sa pag-uuring
mga bakawan. Sa pagkilala sa mga halaman sa bakawanan,
nilalayon ng aklat na ito na lalong mapahalagahan ng mga
kabataan ang mga bakawanang nakikita nila sa kanilang

lugar.

Ano ang bago sa edisyong ito?

Binibigyang kahalagahan ng ikalawang edisyon ng aklat
ha ito ang papel ng mga bakawanan bilang “nhature-based
solution”. Isinama rin sa edisyong ito ang bilang ng mga
species hg bakawan sa bayan ng Siruma na nakalap ng ISO

mula sa pananaliksik nito.






Mga Nilalaman

Ano ang bakawan?

Saan matatagpuan ang mga bakawanan?
Ano ang kahalagahan ng bakawanan?
Ano ang mga nakasisira sa bakawanan?
Paano pangangalagaan ang bakawanan?

Anu-ano ba ang iba’'t ibang uri ng bakawan
sa Siruma?

ANO ANG BAKAWAN?

A4,

Ang “bakawan” at “bakawanan® ay terminong ginagamit para sa

mga puno at gubat na matatagpuan sa mga tabing-ilog, lalo na sa
mga lugar kung saan nagtatagpo ang tubig alat at tubig tabang.
Ang iba pang salitang ginagamit para rito ay “pakatan”. May iba’'t
ibang klase ng mga puno na maaaring bumuo sa isang bakawanan.
Ang ilan sa mga bakawan na matatagpuan sa Siruma ay makikita

sa dulong bahagi ng librong ito.

Karamihan sa mga ito ay umaabot ng dalawa hanggang siyam na
metro ang taas. Sa bayan ng Siruma, ang ilang mga bakawan ay M

may taas na apat hanggang anim na metro.

Kakaiba ang bakawanan sa ibang mga kagubatan. Ang mga puno
rito ay kayang mabuhay sa maalat na tubig. Ilan sa mga ito ay may
kakayahang salain ang asin sa pamamagitan ng kanilang mga ugat.
Inilalabas naman ng ilan sa mga ito ang asin mula sa kanilang mga

dahon, o kapag nagbabalat ang kahoy ng mga ito.



" MGA UGAT NG BAKAWAN

Malalaki, buhol-buhol, at nakaangat ang ilang bahagi ng ugat
ng mga bakawan upang mas makakapit ang mga ito kahit tumaas
ang tubig. Paraan din ito upang mas makahinga ang ugat ng

mga puno mula sa masikip at makapit na putikan.

MGA DAHON NG BAKAWAN

Kaiba sa karaniwang mga dahon, ang mga dahon ng bakawan
ay kadalasang makapal at di gaanong madaling mapunit. 110 ay
upang mas makapag-ipon ng tubig ang mga bakawan sa kanilang
katawan, panangga sa kinalalagyan nito na malapit sa tubig-

alat. Kahit kasi kayang mabuhay ng mga bakawan malapit sa

dagat, kailangan pa rin nitong matanggal ang asin at makapag-

ipon ng mas maraming tubig tabang sa katawan nito.

MGA BUNGA NG BAKAWAN
Ang mga bunga ng bakawan ay may iba’'t ibang hugis. Ifo ay
lumulutang sa tubig at maaaring maanod sa malalapit na lugar.




MANGROVE
SPECIES

Ang mga bakawan ay matatagpuan lamang sa mga bansang
"tropical” at “sub-tropical” na makikita sa mahigit kumulang 40°
Hilaga hanggang 40° Timog. Ang mga bansangitoay mayroong tamang

init at pag-ulan na kailangan ng mga bakawan upang mabuhay.

Dahil ang mga bunga ng bakawan ay palutang-lutang lamang sa

tubig, hindi ito nakakarating sa malayong lugar. Kaya kadalasan,

matatagpuan ang magkakaparehong uri ng bakawan sa isang lugar

lamang.



I

Tingnan ang mapa sa itaas. Ang mga linyang may kulay
sa palibot ng mga bansa ay kung saan matatagpuan ang
mga bakawanan.

Ang bawat kulay sa mapa ay kumakatawan sa dami ng mga
uri ng bakawan. Ang mga bansa na may madilaw hanggang
mapulang kulay ay ang mga bansang may maraming uri ng
bakawan. Isa ang Pilipinas sa mga bansang ito.




ANO ANG KAHALAGAHAN
NG BAKAWANAN?

Ang mga bakawanan ay maraming
naitutulongsamgatao,hayop,atibapang
ekosistemang kaugnay nito. Narito ang
ilan sa mga kahalagahan ng bakawanan:

Ang mga sanga nito
ay nagsisilbing tirahan at
pangitlugan ng mga ibon.

Ang mga bakawan ay may mga

medikal na katangiang maaaring magamit
ha pampawi ng sakit ng kasukasuan,
pambawas ng pamamaga, at iba pa.

Ang mga bakawan ay nakakatulong sa
pagpapanatili ng kalinisan at kalidad ng
katubigan sa pamamagitan ng pagsasala
ng “run-off” at maruming tubig. Ito ay
nakabubuti para sa mga bahura at lusayan.

Nagsisilbi rin itong tirahan at pangitlugan ng mga
isda at iba pang lamang-dagat tulad ng alimango,
hipon, at sus6. Dahil dito ay nakakatulong din ang mga
bakawanan sa pagsisiguro ng pagkain at kabuhayan.




Ang bakawanan ay mas mabisa sa paghigop
at pag-iipon ng “carbon dioxide” mula sa paligid
kaysa ibang kagubatan. Dahil dito ay mahalaga
silang panlaban sa pagbabago ng klima.

Ang mga tabi-tabi at
magkakaibang hugis na puno ay
nakakapagpabagal ng malalakas
ha hangin kapag may bagyo.

Ang buhol-buhol na ugat at tabi-
tabing puno ay nagsisilbing proteksyon
sa daluyong para sa mga komunidad sa
baybayin. Nakakapagpabagal din ito ng
pagbaha at pagtaas ng tubig-dagat.

Ang  mga nito  ay | EE i eSS SR
nakapagpapatatag ng baybayin 2 R :

at nakakapigil sa pagguho nito sa
pamamagitan ng pag-iipon ng lupa.



ANO ANG KAHALAGAHAN
NG BAKAWANAN? '

Ang Nature-Based Solutions ay mga gawaing naglalayong
matugunan ang pangangailangan ng isang komunidad na
umaasa sa mga benepisyong maaaring makuha mula sa
kalikasan. Dapat nababalanse nito ang kapakanan ng mga
taong nakatira sa komunidad, ang sustenableng paggamit ng
mga likas yaman, at pagtitiyak ng mabuting kalagayan ng ka-
likasan.

Mula sa depinisyong ito, masasabi na hindi lahat ng gawaing
umaasa sa mga benepisyo mula sa kalikasan ay matatawag na
nature-based solution.

\ a9

MGA HALIMBAWA NG
NATURE-BASED SOLUTIONS

-Pagtatayo ng mga mangrove nursery at pagtatanim ng iba't
iba at tamang klase ng bakawan sa tamang taniman.

-Paggamit ng aquasilviculture technique para makapagbigay
hg kabuhayan sa mga mangingisda nang hindi sinisira ang
bakawanan

MGA HINDI NATURE-BASED SOLUTIONS
-Pagtatanim ng iisang klase ng bakawan

-Pagtatanim sa mga maling taniman tulad ng mga lusayan o
iba pang lugar na hindi natural na tinutubuan ng bakawan

-Pagpuputol ng mga bakawan para magtayo ng palaisdaan
bilang pagkakakitaan at pagkukunan ng pagkain

Isa ang mga bakawanan sa nakikitang maaaring maging
“nature-based solution” laban sa mga epekto ng pagbabago ng
klima, tulad ng malalakas na bagyo at pagtaas ng lebel ng tubig
ng dagat. Pero, ano nga ba ang mga katangian ng bakawan na
maaaring makatulong laban sa pagbabago ng klima?

Ang taas at laki ng mga katawan ng mga bakawan, mga makakapal
na sanga at dahon ay nakakatulong laban sa rumaragasang tubig

at malakas na hangin.

Tinghan ang mga larawan sa itaas. Karamihan sa mga klase ng ugat na
makikita sa mga bakawan ay nahahati sa iba’t ibang klase. Narito ang

ilang mga halimbawa:

‘Prop roots (halimbawa: mga ugat ng bakawan babae, bakawan lalaki):
nakakatulong upang makapag-ipon ng lupa at buhangin na nadadala sa
agos ng tubig

‘Pencil roots (halimbawa: mga ugat ng piapi): hakakatulong upang hindi

madaling madala sa agos ang lupa at buhangin sa mga bakawanan

‘Knee roots (halimbawa: mga ugat ng pototan) at Buttress roots
(halimbawa: mga ugat ng tabigi): nakakatulong din upang magpabagal ng
agos ng tubig at makapag-ipon ng lupa at putik.

- 9 <



ANO ANG MGA NAKASISIRA

SA BAKAWANAN?

Sa kabila ng mga kabutihang naidudulot
ng bakawanan, nakababahala ang patuloy
ha pagkasira ng mga ito. Ang sumusunod ay
mga halimbawa ng mga gawaing nakasisira sa
bakawanan:

Malawakang pagpuputol sa
bakawanan para pagkunan
hg panggatong o gawing

palaisdaan o imprastraktura
Ilegal ang pagputol sa mga bakawan.

Sa kabila nito, may mga nagpuputol

pa rin ng matigas at matibay na

kahoy ng bakawan para gawing uling

o materyales panggawa ng bahay.

Talamak din ang pagpuputol sa

bakawanan upang gawing fishpond

o imprastraktura tulad ng mga

negosyong pang-turismo.

Polusyon dulot ng pagtatapon
ng mga basura at nakalalasong
kemikal

Ang mga naiipong mga basura sa

bakawanan ay maaaring makahadlang

sa paglaki ng mga punla ng bakawan.

Ang mga nakalalasong kemikal naman

na naaanod sa ilog ay maaari ring

makuha ng mga puno, mga isda, at

mga ibon na nakatira sa bakawanan at

magdulot ng pagkamatay ng mga ito.




Pagkasira ng bahura o \

korales

Kagaya ng mga bakawanan, ang
mga bahura o korales ay maaari
ring makatulong sa pagpapahina o
pagbabasag ng malalakas na alon.
Kung mamamatay at masisira ang
mga ito, mas malalakas na alon
ang maaaring humampas sa mga
bakawanan na maaring maging
sanhi ng pagkabali o pagkabunot
ng mga puno dito. Maaari rin nitong
mahadlangan ang pagkapit ng mga

punla ng bakawan.

Pagbabago ng panahon

Ang pagtaas ng lebel ng tubig-dagat
at mas malalakas na bagyo na dulot
ng pag-init ng mundo at pagbabago
ng panahon ay maaaring makasira ng
mga bakawanan. Maaaring malunod
ang mga puno kapag mas matagal na
nalubog sa tubig. Ang mas madalas
at malakas na bagyo naman ay
maaaring magdulot ng pagkaputol,
pagkabuwal, o pagkamatay ng mga

ito.

PAANO PANGANGALAGAAN
ANG BAKAWANAN?

Sa mga naunhang bahagi ng aklat na ito, marami
na tayong natutunan tungkol sa mga bakawan
at bakawanan.

Ang mga bakawan ay mga halamang matatagpuan malapit
sa mga baybayin at bukana ng ilog na papuntang dagat.
Ang mga gubat na ito, o bakawanan, ay makikita lamang sa
mga piling lugar sa mundo, partikular na sa mga bansang
“tropical” at “sub-tropical”.

Ang mgabakawananaymaramingnaitutulong sa kapaligiran,
sa mga hayop na nakatira rito, at kahit sa mga tao mismo.
Isa ang bakawanan sa mga ekosistemang malaki ang
naitutulongupangharapinangmgahamonngmga kalamidad
at nagbabagong panahon.

Sa kabila ng kahalagahan ng mga bakawanan, talamak pa
rin ang mga gawaing nakasisira sa mga ito. Ang mga ito ay
nagdudulot ng malawakang pagkaubos ng mga bakawanan
sa buong mundo, kasama na ang Pilipinas. Kung hindi tayo
kikilos, baka tuluyang mawala ang mga mahahalagang
halamang ito.

Ngayong alam na natin ang kahalagahan at mga nakasisira
sa mga bakawanan, mahalagang malaman din natin kung
paano mapangangalagaan ang mga ito.



Maaari rin tayong makilahok
sa mga gawaing
makakapagpalaganap
ng kaalaman tungkol 4
sa ating bakawan
at bakawanan, pati %
na rin ang tungkol =
sa kahalagahan |/
ng bakawanan at
kunhg ano ang mga
nakakapinsala rito.

Maaari tayong lumahok sa
gawain na nangangalaga
sa mga bakawan.

Isa rito ang mga
mangrove nursery

0 pagtatanim ng

mga bakawan sa

ating lugar. 1o ay
nakakatulong upang
mapalitan ang mga
naputol at namatay na
bakawan.

ANU-ANO BA ANG IBA'T IBANG URI NG
BAKAWAN SA SIRUMA? \?"‘

Sa mga susunod na pahina, makikita and iba’'t ibang
uri ng bakawanang matatagpuan sa bayan ng Siruma,

Camarines Sur. Ang mga larawang makikita dito ay
nagmula mismo sa mga bakawanan ng naturang bayan.

Ipinapakita dito ang kabuuang hitsura ng halaman, kasama
ang dahon, bulaklak, at bunga nito. Ipinapakita dito ang
iba't ibang gamit sa bakawan. Hindi nangangahulugan na
mabuti ang lahat ng mga ito. Tandaan na ang pagkaunti
ng mga bakawanan ay dahil sa ilang mga mali at labis na
paggamit dito. Ang mga medisinal na gamit na inilagay |,
dito ay base sa mga tradisyunal na pamamaraanat hindi
nangangahulugan na ito ay mabisang panggamot sa mga
sakit.

Sa mga susunod na pahina, makikita @ang mga klase ng
bakawan na mayroon sa Pilipinas. Kasama rito, makikita
na marami sa mga bakawang ito ay matatagpuan din
sa Siruma. lsa ang bayang ito sa mga iilang lugar sa
Pilipinas na maraming matatagpuang klase ng bakawan.
Nararapat lamang na pangalagaan natin ang mga ito.

Mga Bahagi ng Gabay

Antas ng Pag-iingat na ibinibigay ng IUCN o International Union for Conservation of Nature

para sa mga organismo. Gamit ang iba’t ibang antas, natutukoy ang banta ng pagkaubos ng
isang organismo. Nakadepende ito sa bilang ng organismo sa ilang at sa mga sanktuwaryo.

Mayroong siyam na antas na kasalukuyang ginagamit (IUCN 2020). Ito ay ang mga sumusunod:

1) NE, Not Evaluated o hindi pa nabibigyan ng antas

2) DD, Data Deficient o walang sapat na datos para matukoy ang antas a -
3) LC, Least Concern o hindi pa dapat ikabahala
4) NT, Near Threatened o may banta ng pagkaubos
5) VU, Vulnerable o malapit nang manganib na maubos &
6) EN, Endangered o nasa panganib na maubos
7) CR, Critically Endangered o lubos na nanganganib na maubos
8) EW, Extinct in the Wild o hindi na makikita sa ilang, ngunit mayroon pa sa pangangalaga
ng mga sanktuwaryo o mga ahensyang nangangalaga sa kalikasan
9) EX, Extinct o tuluyang pagkaubos ng organismo
Scientific name v
ng bakawan
H#) Acanthus ebracteatus
lagiwliw, ragoyroy Lokal na 2
ang dahon ay maaaring gawing tsaa
pangalan sa
Pilipinas
Gamit sa
bakawan
A bulaklak
n? =4 W .

Larawan ng tinutukoy

Bahagi ng bakawan na bahagi ng bakawan




ANU-ANO BA ANG IBA'T IBANG URI NG
BAKAWAN SA SIRUMA?

Mula sa pagsasaliksik ni Jurgenne Primavera at kanyang
mga kasama (2004), naitala na mayroong 35 na

species o uri ng mga bakawan sa Pilipinas.

Noong 2014 at 2022 ay nagsagawa naman ng ilang mga
pagsasaliksik ang 1SO patungkol sa mga bakawanan sa
Siruma. Mula rito ay nakapagtala ng iba't ibang mga uri
ng bakawan na matatagpuan sa bayan na tinatayang
nasa higit-kumulang 27 na uri (Poblete et al., 2023).

Makikita sa kabilang pahina ang mga naitalang uri ng

bakawan sa Pilipinas (Primavera et al., 2004) at ang mga
bakawan na natagpuan ng ISO sa mga pagsasaliksik nito.
Makikita na higit sa kalahati ng mga uri ng bakawan na
nasa Pilipinas ay makikita sa bayan ng Siruma.

- *Ang Ceriops zippeliana ay dating kilala sa pangalan na

Ceriops decandra

<.



Philippine Species

Common Name

Mga Matatagpuan sa Siruma

Acanthus ebracteatus
Acanthus ilicifolius
Acanthus volubilis
Aegiceras corniculatum
Aegiceras floridum
Avicennia alba
Avicennia officinalis
Avicennia lanata
Avicennia marina
Avicennia rumphiana
Bruguiera cylindrica
Bruguiera gymnorrhiza
Bruguiera parviflora
Bruguiera sexangula
Camptostemon philippinensis
Ceriops tagal

Ceriops zippeliana*
Excoecaria agallocha
Heritiera littoralis

‘ ‘Kandelia candel
Lumnitzera littorea
Lumnitzera racemosa
Nypa fruticans
Osbornia octodonta
Pemphis acidula

# Rhizophora apiculata
Rhizophora x lamarckii

A Rhizophora mucronata

| Rhizophora stylosa
Scyphiphora hydrophyllacea
Sonneratia alba

Sonneratia caseolaris
Sonneratia ovata
Xylocarpus granatum
Xylocarpus moluccensis

lagiwliw, ragoyroy
lagiwliw, ragoyroy
lagiwliw, ragoyroy
saging-saging
tinduk-tindukan
bungalon, api-api, miapi
bungalon, api-api, miapi
bungalon, api-api, miapi
api-api, miapi
bungalon, api-api, miapi
pototan, busain
pototan, busain
langarai

pototan

gapas-gapas

tangal

malatangal

lipata, buta-buta
dungon

tangal

tabao, culasi

tabao, culasi

nipa

bunot-bunot, tawalis
bantigi

bakhaw lalaki

bakhaw

bakhaw babae

bakhaw bato

nilad

pagatpat

pedada

pedada

tabigi

piagao

*

Az ‘& Acanthus ebracteatus
‘ K al lagiwliw, ragoyroy
ang mga bulaklak at dahon

ay maaaring gawing tsaa laban sa ubo

] @ Aegiceras corniculatum

saging-saging, tinduk-tindukan

ang mga sanga ay maaaring “pain killer”




f @ Aegiceras floridum

g J saging-saging, tinduk-tindukan

maaaring makababa ng kolesterol

bungalon, apiapi, miapi

gamit sa bahay




¥

@ Avicennia officinalis

bungalon, apiapi, miapi

maaaring gamot sa rayuma at asthma

@ Avicennia rumphiana

bungalon, apiapi, miapi

nakakain na bunga, isa sa mga pangunahing pinagkukunan ng nektar ng




@ Bruguiera cylindrica

pototan lalaki

maaaring pangkulay ng tela

Bruguiera gymnorhiza
busaing

gamot sa pagtatae at malaria




il @ Bruguiera parviflora
langarai
ang kahoy ay magagamit na pangkulay

sa leather o balat at mga tela

@ Bruguiera sexangula

pototan

ang ugat at dahon ay maaaring ipanggamot sa paso




@ Ceriops tagal

tungog, tangal
ang kahoy ay magagamit na pangkulay sa

leather o balat at mga tela

) ' @ Ceriops zippeliana

malatangal, dating kilala bilang Ceriops decandra

ang tannin o pangkulay mula sa kahoy ay maaaring gamiting

gan kulay sa [eather o balat at mga teIa

@ Excoecaria agallocha

lipata, buta-buta

ang dagta ay maaaring igamot sa mga sakit sa balat

@ Heritiera littoralis

dungon

ang balat ng kahoy ay maaaring makabawas ng

pamamaga

@ Osbornia octodonta

tawalis, bunot-bunot

ang dahon ay maaaring mapagkunan ng langis na pantaboy ng mga

lamok




@ Rhizophora apiculata

bakhaw lalaki

bakhaw babae

o

phora stylosa
bakhaw bato

ang balat ng kahoy ay maaaring gamot sa

ulcer

W (N (Tectap

3 y |
-\ 4
-\ Y |
3 - i /
v J
a8\ ' Bl
g
W % |
W
A o
J




@ Sonneratia alba

pagatpat

kahoy na gamit sa paggawa ng bahay o




Xylocarpus granatum
tabigi
ang balat ng kahoy ay maaaring
ipanggamot sa sakit ng tiyan

Xylocarpus moluccensis

piag-ao

gamot sa lagnat, pamamaga, at
pagtatae

Mula 2008, ang Institute of Social Order, Inc. at ang Bayan
ng Siruma, Camarines Sur ay kapit-bisig sa pagsusulong ng
community-based coastal resource management. Kabilang na
rito ang pangangalaga sa mga bakawanan, at pagsasagawa ng
mga information and education campaigns na nagpapalaganap
ng kaalaman tungkol sa kahalagahan ng mga bakawanan.

Naniniwala ang ISO na mahalaga ang partisipasyon ng lokal na
komunidad sa pangangalaga ng kanilang likas na yaman.

Halina’'t sumama sa adbokasiyang ito! Maaaring
makipag-ugnayansalSOgamitang mgasumusunod:

Institute of Social Order, Inc.
Direct line: 8426-5993

Trunk line: 8426-6001 loc 4888

Email: instisocialorder@gmail.com
Social: facebook.com/ISO.CBCRM
Website: instisocialorderph.org

